

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ» ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծի ընդունումը բխում է ՀՀ կառավարության 18.11.2021թ. «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման 6.4 կետով նախատեսված աշխատանքներն իրականացնելու անհրաժեշտությունից:
Ընթացիկ իրավիճակը և խնդիրները.
Տավուշի մարզում նոր չափորոշիչների ներդրման նպատակով 2022-2023 ուսումնական տարում առարկայական ծրագրերը փորձարկվելու են հանրակրթական դպրոցների 2-րդ, 3-րդ, 5-րդ, 6-րդ, 7-րդ, 8-րդ, 10-րդ և 11-րդ դասարաններում։ Փորձարկման առաջին տարում` 2021-2022 ուսումնական տարում ուսումնական նյութերը տպագրվել են 2-րդ, 5-րդ, 7-րդ, 10-րդ դասարանների համար։ 2-րդ դասարանի նյութերը տպագրվել են որպես աշխատանքային տետրեր, որոնք լրացվել են սովորողների կողմից և այլևս օգտագործելու համար պիտանի չեն։ Տպագրված մյուս ուսումնական նյութերը կօգտագործվեն 2022-2023 և 2023-2024 ուսումնական տարիների ընթացքում։
2022-2023 ուսումնական տարվա ընթացքում անհրաժեշտ է Տավուշի մարզի հանրակրթական դպրոցների 2-րդ, 3-րդ, 6-րդ, 8-րդ և 11-րդ դասարանների սովորողների համար տպագրել ԲՏՃՄ բնագավառի 12 առարկայի 48 անվանում դասագիրք՝ ընդհանուր առմամբ 5017140 էջ (գունավոր և սև ու սպիտակ)։ 
Միաժամանակ տեղեկանցում եմ, որ ուսումնական նյութերի տպագրությունը հնարավոր չէ իրականացնել ՀՀ կառավարության 23.12.2021 թվականի N 2170-Ն որոշմամբ թույլատրված «Կրթության զարգացման նորարարական ազգային կենտրոն» հիմնադրամի ձեռքբերված տպագրական սարքի միջոցով, որովհետև ուսումնական նյութերի մի մասը գունավոր է, իսկ սարքը նախատեսված չէ գունավոր տպագրության համար: Բացի այդ, սարքի արտադրողականությունը րոպեում 40-45 էջ է և թվով 5017140 էջերի տպագրությունը կպահանջեր 245-ից ավելի աշխատանքային օր։ Այդ պատճառով տպագրությունը իրականացնելու համար նախատեսվում է գնումների ընթացակարգով հայտարարել մրցույթ, և տպագրությունը իրականացնել ընտրված կազմակերպության միջոցով։
Միաժամանակ, Տավուշի մարզում նոր չափորոշիչների ներդրման նպատակով 2022-2023 ուսումնական տարում 2-րդ, 3-րդ, 5-րդ, 6-րդ, 7-րդ, 8-րդ, 10-րդ և 11-րդ դասարաններում դասավանդող ԲՏՃՄ բնագավառի առարկաների այն ուսուցիչները, որ 2021-2022 ուսումնական տարում չեն անցել վերապատրաստումներ՝ կվերապատրաստվեն օգոստոս ամսվա ընթացքում։
Կարգավորման նպատակը և բնույթը. 
Նախագծով նախատեսվում է իրականացնել Տավուշի մարզի հանրակրթական դպրոցների 2-րդ, 3-րդ, 6-րդ, 8-րդ և 11-րդ դասարանների նոր ծրագրերին համապատասխան մշակված ԲՏՃՄ առարկաների ուսումնական նյութերի տպագրություն, Տավուշի մարզում այդ առարկաները դասավանդող ուսուցիչների վերապատրաստում։ Վերապատրաստվելու են մարզի 212 ուսուցիչ։ Վերապատրաստումները իրականացնելու համար մշակվել է վերապատրաստման մոդուլ՝ 14 ժամ տևողությամբ (համապատասխան հաշվարկները կցվում են): 
Վերոնշյալ ծախսերի իրականացման համար նախարարությունը առաջարկում է 2022 թվականի պետական բյուջեի ՀՀ ԿԳՄՍ նախարարությանը հատկացված «1146. Կրթական հաստատություններին ուսումնամեթոդական նյութերով ապահովում» միջոցառման համար նախատեսված «4263. Վերապատրաստման և ուսուցման նյութեր (աշխատողների զարգացման)» տնտեսագիտական դասակարգման հոդվածից 31,717.3 հազար դրամ գումարը վերաբաշխել «1192. Կրթության որակի ապահովում» ծրագրի «11006. Կրթության բովանդակային և մեթոդական սպասարկում» միջոցառմանը՝ «4639. Այլ ընթացիկ դրամաշնորհներ» տնտեսագիտական դասակարգման հոդվածով:  
Նախարարության 2022 թվականի պետական բյուջեի վերաբաշխվող միջոցառումների գումարների հետագայում վերականգնման անհրաժեշտությունը բացակայում է:
                   
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման նախագծի ընդունմամբ կապահովվի ՀՀ կառավարության 18.11.2021թ. «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման 6.4 կետով նախատեսված աշխատանքների պատշաճ իրականացումը:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
[bookmark: _GoBack] Նախագիծը բխում է ՀՀ կառավարության 18.11.2021թ. «Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման 6.4  կետից՝ «ՀՀ բոլոր դպրոցներում հանրակրթության պետական չափորոշիչների ներդրում»: 
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
Այլ տեղեկություններ.
Չկա



